ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ԱՊՐԻԼԻ 27-Ի N 557-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
1․  Իրավական ակտի ընդունման անհրաժեշտությունը
Ներկայումս Հայաստանի Հանրապետության ներքին գործերի նախարարության ուսումնական հաստատությունում սովորած, վերապատրաստված (որակավորված) կամ ուսումնական փորձաշրջան անցած փրկարարական ծառայողի համար պետության կատարած ծախսերի փոխհատուցման հետ կապված հարաբերությունները կարգավորվում են ՀՀ կառավարության 27.04.2006թ. N 557-Ն որոշմամբ սահմանված կարգով, որի նորմատիվ հիմքը Փրկարար ծառայության մասին օրենքի 71-րդ հոդվածն է: 
Նշված հոդվածում համապատասխան փոփոխություններ են կատարվել 24.10.24թ. ՀՕ-401-Ն օրենքի 15-րդ հոդվածով, ինչով էլ պայմանավորված է Կառավարության վերոնշյալ որոշման մեջ փոփոխությունների և լրացումների կատարման անհրաժեշտությունը՝ այն նոր օրենսդրական կարգավորումներին համապատասխանեցնելու նպատակով:
2․ Առաջարկվող կարգավորման բնույթը 
	Նախագծով առաջարկվում է ՀՀ կառավարության 27.04.2006թ. N 557-Ն որոշմամբ հաստատված՝ փրկարար ծառայողի ուսման ծախսերի փոխհատուցման կարգը համապատասխանեցնել Փրկարար ծառայության մասին ՀՀ օրենքի 71-րդ հոդվածի կարգավորումներին: Բացի այդ, ՀՀ կառավարության 16.01.2003 թ. N 111-Ն որոշմամբ սահմանված՝ ոստիկանության ծառայողի և լիազոր մարմնի ուսումնական հաստատությունում սովորողի ուսման կամ վերապատրաստման համար պետության կատարած ծախսերի փոխհատուցման կարգով նախատեսված է փոխհատուցման ենթակա գումարի հաշվարկման բանաձև, ինչը բացակայում է ՀՀ կառավարության 27.04.2006թ. N 557-Ն որոշմամբ հաստատված փրկարար ծառայողի ուսման ծախսերի փոխհատուցման կարգում: Իրավական կարգավորումների միատեսակության ապահովման նպատակով նախագծով առաջարկվում է ՀՀ կառավարության 27.04.2006թ. N 557-Ն որոշման հավելվածում նույնպես սահմանել փոխհատուցման ենթակա գումարի հաշվարկի բանաձև: 
       3․ Կապը ռազմավարական փաստաթղթերի հետ
Նախագիծն ուղղակի չի բխում որևէ ռազմավարական փաստաթղթերից։ 
       4․ Նախագծի մշակման գործընթացում ներգրավված ինստիտուտները 
Նախագիծը մշակվել է ՀՀ ներքին գործերի նախարարության կողմից: 
       5․ Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.  
Նախագծի ընդունման դեպքում Հայաստանի Հանրապետության պետական բյուջեի եկամուտների և ծախսերի մասով փոփոխություններ չեն առաջանա:
 6. Ակնկալվող արդյունքը
Սույն որոշման նախագծի ընդունումը հնարավորություն կընձեռի ՀՀ կառավարության 27.04.2006թ. N 557-Ն որոշմամբ հաստատված՝ փրկարար ծառայողի ուսման ծախսերի փոխհատուցման կարգը համապատասխանեցնել Փրկարար ծառայության մասին օրենքի 71-րդ հոդվածի կարգավորումներին, ինչպես նաև սահմանել փոխհատուցման ենթակա գումարի հաշվարկի բանաձևը:

                                                 ՀՀ ներքին գործերի նախարարություն

